
КОМИ РЕСПУБЛИКАСА ПРАВИТЕЛЬСТВОЛÖН ШУÖМ

«Коми Республикалöн спорт да мортöс ёнмöдан государственнöй учреждениеын уджалысьяслы удждон мынтöм йылысь» Коми Республикаса Правительстволöн 2008 во сентябр 11 лунся 240 №-а шуöмö вежсьöмъяс пыртöм йылысь 

Коми Республикаса Правительство шуис:

1. Пыртны «Коми Республикалöн спорт да мортöс ёнмöдан государственнöй учреждениеын уджалысьяслы удждон мынтöм йылысь» Коми Республикаса Правительстволöн 2008 во сентябр 11 лунся 240 №-а шуöмö вежсьöмъяс содтöдын индöм серти.
2. Вöзйыны Коми Республикаын меставывса асвеськöдлан органъяслы дасьтыны да примитны 2010 вося январ 1 лунсянь Коми Республикалöн спорт да мортöс ёнмöдан государственнöй учреждениеын уджалысьяслöн удждон мынтан условиеясö вежсьöмъяс пыртöм йылысь нормативнöй правовöй актъяс, кутшöмъяс Коми Республикаса Правительстволöн тайö шуöм кодьöсь.
3. Тайö шуöмыс вынсялö 2010 вося январ 1 лунсянь.

Коми Республикаса Юралысь                                                           В.Торлопов

Сыктывкар

2009 вося август 5 лун

230 №

Коми Республикаса Правительстволöн

2009 во август 5 лунся 230 №-а шуöм дорö

 СОДТÖД

ВЕЖСЬÖМЪЯС,
кутшöмъясöс пыртöма «Коми Республикалöн спорт да мортöс ёнмöдан государственнöй учреждениеын уджалысьяслы удждон мынтöм йылысь» Коми Республикаса Правительстволöн 2008 во сентябр 11 лунся 240 

№-а шуöмö 
«Коми Республикалöн спорт да мортöс ёнмöдан государственнöй учреждениеын уджалысьяслы удждон мынтöм йылысь» Коми Республикаса Правительстволöн 2008 во сентябр 11 лунся 240 №-а шуöмын:

1) Коми Республикалöн спорт да мортöс ёнмöдан государственнöй учреждениеясса веськöдлысьяслöн, специалистъяслöн да служащöйяслöн чина окладъясын, мый вынсьöдöма шуöмöн (1 №-а содтöд):

II юкöдлöн 2 пунктса таблицалöн «3 квалификация тшупöд» юкöдса 5 графаын «3087» лыдпас вежны «3390» лыдпасöн;

2) Коми Республикалöн спорт да мортöс ёнмöдан государственнöй учреждениеясса уджалысьяслы чина окладъяс, окладъяс, тариф ставкаяс кыпöдöм ыдждаын, мый вынсьöдöма шуöмöн (2 №-а содтöд):

1 пунктлöн таблицаса 5 позициялöн 2 графаын «Международнöй класса Россияса спорт мастер»,» кывъяс бöрын содтыны «СССР-са спорт мастер»,» кывъяс;

3) Коми Республикалöн спорт да мортöс ёнмöдан государственнöй учреждениеясса уджалысьяслы компенсируйтан мынтöмъясын, мый вынсьöдöма шуöмöн (3 №-а содтöд);

а)  2 пункт гижны тадзи:

«2. Коми Республикалöн спорт да мортöс ёнмöдан государственнöй учреждениеясса уджалысьяслы, кодъяслöн уджалан условиеясыс торъялöны  нормальнöй условиеясысь, уджысь мынтöмъяс урчитöны Россия Федерацияса удж кодекс серти.»;
б) содтыны выль татшöм 3 пункт:

«3. Коми Республикалöн спорт да мортöс ёнмöдан государственнöй учреждениеясса уджалысьяслы, кодъяслöн сьöкыд удж, вреднöй да (либö) öпаснöй удж да мукöд торъя условиеяса удж, содтöдъяс урчитöны Россия Федерацияса удж кодекс серти пасйöм мында да условиеяс мында уджалан условиеяс кузя уджалан местаяс аттестуйтан бöртасъяс серти.»;

в) 3 пункт лыддьыны 4 пунктöн, кöнi медбöръя абзацын «Россия Федерацияса граждана» кывъяс вежны «йöз» кывйöн;
г) 4 пункт лыддьыны 5 пунктöн, кöнi «5 да 6 пунктъясын» кывъяссö вежны «6 да 7 пунктъясын» кывъясöн;
д) 5 пункт лыддьыны 6 пунктöн, кöнi «6 пунктын» кывъяс вежны «7 пунктын» кывйöн;

е) 6 пункт лыддьыны 7 пунктöн;

ж) 7 пункт лыддьыны 8 пунктöн, кытысь «очнöя (лунын)» кывъяссö киритны;

4) Коми Республикалöн спорт да мортöс ёнмöдан государственнöй учреждениеясса уджалысьяслы стимулируйтан мынтöмъясын, мый вынсьöдöма шуöмöн (4 №-а содтöд):

а)  2 пунктын:

таблицалöн 3 позицияса «Чин ним» графаын «уджалысьяс» кыв бöрын содтыны «*» символ;

содтыны таблица бöрын татшöм пасйöд:

«Пасйöд:

* Адаптивнöй физическöй культура кузя старшöй инструктор-методистъяслы  урчитöны удж öдысь да вылын бöртасысь содтöд чина оклад дорö 5 прöчентысь оз этшаджык подчиненнöй уджалысьясöн веськöдлöмысь.»;

б) 3 пункт гижны тадзи:
«3. Коми Республикалöн спорт да мортöс ёнмöдан государственнöй учреждениеясса уджалысьяслы удждон мынтан планöвöй фондöн вынсьöдöм серти вермöны артавны вöчöм уджлöн качествоысь чина окладъяс, окладъяс, (удждон ставкаяс, тариф ставкаяс) дорö содтöдъяс, сы лыдын:

1) уджалысьяслы, кодъясöс наградитiсны ведомствоса наградаясöн - чина окладлöн, окладлöн, (удждон ставкалöн, тариф ставкалöн)  10 %-öдз. Содтöдсö мынтöны ведомствоса наградалöн учреждение профильлы лöсялiгöн;

2) сборнöй командаса шöр тренеръяслы да сборнöй командаса тренеръяслы вылыс тшупöда квалифицируйтöм спортсменöс, кодi пырис Россияса сборнöй лыдö да (либö) босьтiс лöсялана тшупöда официальнöй вермасьöмъяс дырйи 1-6 места, дасьтöмысь (кык воысь абу этшаджык) – чина окладлöн 15 прöчентöдз. Содтöдсö арталöны быд вылыс тшупöда квалифицируйтöм спортсменöс дасьтöмысь 15 прöчентöдз;

3) сборнöй командаса шöр тренеръяслы да сборнöй командаса тренеръяслы вылыс тшупöда квалифицируйтöм спортсменöс дасьтöмысь;

4) автомобильса 1 класса водительяслы вöчöм удж качествоысь содтöдсö урчитöны водительöн збыль уджалан кадысь оклад дорö, тариф ставка дорö 25 прöчент мында, 2 классысь – 10 прöчент мында. Оз артавны водительяслы, кодъяс вылын тшупöда квалификацияаöсь да кодъяслысь окладсö арталöма кыдз вылын тшупöда квалификацияа уджалысьлысь, кодъяс век уджалöны öпаснöй да кывкутана удж вылын, мый збыльмöдöмын колöны торъя корöмъяс «Коми Республикалöн государственнöй учреждениесса уджалысьяслы удждон мынтöм кузя öткымын юалöм йылысь» Коми Республикаса Правительстволöн 2008 во сентябр 11 лунся 234 №-а шуöмöн вынсьöдöм 2 №-а содтöдлöн «Мöд тшупöда öтув отрасльса профессияа уджалысьяс» профессиональнöй квалификационнöй группаса «4 квалификационнöй тшупöд» серти;

5) автомобильса водительяслы автомобиль дзоньталöмысь да техническöя могмöдöмысь  - окладлöн, тариф ставкалöн 50 прöчент мында (содтöд мынтöны, абу кö учреждение штатын механиклöн, дзоньталöм кузя слесарлöн чин);

6) уджалысьяслы вöчöм уджлöн качествоысь учреждениеса локальнöй нормативнöй актöн пасйöм мукöд подув серти - чина окладлöн, окладлöн (удждон ставкалöн, тариф ставкалöн) 200 %-öдз.»;

в) 5 пунктын:
медводдза абзацын  «да служащöйяслы» кывъяссö вежны «, служащöйяслы да вылыс квалификацияа уджалысьяслы» кывъясöн;
таблицалöн мöд графа нимсö гижны тадзи:
«Чина оклад, оклад (удждон ставка, тариф ставка) дорö содтöдлöн мында, прöчентын»;

5.2 да 5.3 подпунктъяс гижны тадзи:

«5.2. Уна во уджалöмысь быд тöлысся содтöд босьтан правоа уджалан кадö пыртöны татшöм кадколаст:

1) государственнöй да муниципальнöй учреждениеясын веськöдлан чинын, специалист да мукöд служащöй чинын уджалан кадколаст;

2) государственнöй да муниципальнöй учреждениеясын вылыс квалификацияа уджалысьöн, кодлы удждонсö мынтiсны лэптöм разрядъяс серти, уджалан кадколаст;

3) Коми Республикаса олöмö пöртысь власьт органъяслöн да меставывса асвеськöдлан органъяслöн öтувъя бухгалтерияын веськöдлан чинын, специалист да мукöд служащöй чинын уджалан кадколаст;

4) государственнöй гражданскöй да муниципальнöй службаын уджалан кадколаст;

5) 1992 вося январ 1 лунöдз мортöс ёнмöдан да спорт обществояс бердын, спорт либö спорт да техника клубъяс бердын, профсоюзъяс бердын челядьлы котыртöм спорт школаясын веськöдлан чинын, специалист да мукöд служащöй чинын уджалан кадколаст;

6) гражданалöн военнöй службалöн кад, кор военнöй службаысь мунан лунсянь да удж вылö пыран лунсянь кадколастыс абу дырджык öти воысь, а мукöд канму мутасын тышъясын участвуйтысь ветеранъяслы, виччысьтöм лоöмтор дырйи да вооружённöй конфликт дырйи военнöй службаса могъяс збыльмöдысь ветеранъяслы да гражданалы, кодъяслöн военнöй службалöн öтув кадколастыс льготаöн öттшöтш лоö 25 во да унджык – коставлöм вылö видзöдтöг.

5.3. Уна во уджалöмысь содтöд арталöны уджалысьлöн чина оклад, оклад (удждон ставка, тариф ставка) серти компенсируйтан да ышöдан содтöдъяс артавтöг.

Уна во уджалöмысь содтöд босьтöм вылö право сетысь уджалан стаж арталан шöр документнас лоö уджпас небöг. Содтöд документ пыдди вермöны сетны лöсялана организацияяслысь справкаяс, кöнi эскöдöма уна во уджалöмысь содтöд вылö право урчитiгöн юöръяс да сылысь мындасö, мый эскöдöма юрнуöдысьлöн кырымпасöн да печатьöн.»;
5) Коми Республикалöн спорт да мортöс ёнмöдан государственнöй учреждениеяслысь удждон мынтан планöвöй фонд арталан пöрадокын, мый вынсьöдöма шуöмöн (6 №-а содтöд):

а) 2 пунктса медводдза абзацсö гижны тадзи:

«2. Ышöдан сяма мынтöмъяслöн фонд артмö коставлытöг уджалöмысь содтöдъясысь, уджлöн удж öдысь да вылын бöртасысь содтöдъясысь, вöчöм уджлöн качествоысь содтöдъясысь, уджлöн кывкöртöдъяс серти премияа содтöдъясысь.»;

б) содтыны татшöм 4 пункт:

«4. Коми Республикалöн спорт да мортöс ёнмöдан государственнöй учреждениеясса уджалысьяслы уджысь мынтысян фонд, мый дасьтöма предпринимательскöй да чöжöс вайысь мукöд уджысь, сетöны уджалысьяслы, кодъяс сетöны мынтысян услугаяс, удждон мынтöм вылö, а сiдзжö мынтöны учреждениеса уджалысьяслы ышöдан сяма мынтöмъяс.

Коми Республикаса спорт да мортöс ёнмöдан государственнöй учреждениеясса уджалысьяслы ышöдан сяма мынтöмъяс, кутшöмъясöс мынтöны  предпринимательскöй да чöжöс вайысь мукöд уджысь артмöм средствояс тшöт весьтö, урчитöны шуöмöн вынсьöдöм 4 №-а содтöдöн пасйöм ышöдан сяма мынтöмъяслöн лыддьöг серти.

Коми Республикалöн спорт да мортöс ёнмöдан государственнöй учреждениеясса уджалысьяслы предпринимательскöй да чöжöс вайысь мукöд уджысь артмöм средствояс тшöт весьтö вермöны мынтыны сьöма отсöг. Сылысь мындасö да условиеяссö урчитöны учреждениеса локальнöй нормативнöй актöн.».

Вудж. Коснырева Е.Г., 8119 пас.

